
Gəncədə mətbuatın yaranması və inkişafı
glkəmizdə çap mediasının tarixçəsi rus işğalından sonrakı rəsmi həyatla bağlı məlumat xa-

rakterli vərəqələrin işıq üzü görməsi dövrünə gedib çıxır. Qafqazda çap üsulu ilə nüsxələrin 
çoxaldılmsı və yayım müəssisələrinin yaranması ictimai söz tribunası olan qəzet-Murnalların 
meydana çıxmasına texniki şərait yaratmışdır.

Azərbaycanın ikinci böyük şəhəri olan Gəncədə 
yaranmış mətbəə və mətbu nəşrlər milli mətbuat tarixi-
mizin önəmli qaynaqları sırasındadır. Xanlığın işğal 
yolu ilə Rusiyaya birləşdirilməsindən sonra Gəncənin 
adının 2 dəfə dəyişdirilməsi – çarın həyat yoldaşının 
şərəfinə Yelizavetpol, sovet illərində isə bolşevik ca-
nişin Kirovun xatirəsinə Kirovabad adlandırılması, 
müstəqilliyin bərpası ərəfəsində tarixi adın geri qay-
tarılması müxtəlif illərdə burada buraxılan dövri nəşr 
olunan qəzetlərin loqosunda da əksini tapmışdır.

Gəncədə çap məhsulu buraxılışının tarixi XX əsrin 
əvvəllərində şəhərin Yelizavetpol adlandırıldığı illər-
lə bağlıdır. İctimai- siyasi yayım kimi işıq üzü görən 
“Yelizavetpolskie otqoloski”nin cəmi 2 sayı 1906-cı il 
mayın 21 və iyunun 2-də buraxılmışdır. Burada əsasən 
Pusiyada buraxılan bolşevik qəzetlərindən götürülmüş 
materiallar yer almışdır. Şəhərdə ilk qəzet nümunəsi 
isə elan vərəqi şəklində buraxılmışdır. 1910 – 1911-ci 
illərdə bir neçə nömrəsi çap olunmuş “-urnal obyavle-
niya” Gəncə mediasının tarixində mətbu nəşr sayılır. 

Sonrakı illərdə Yelizavetpol quberniya idarəsinin 
gündəlik orqanı olan “Yelizavetpolski listok”un 1911-
ci il mayın 2-dən 1912-ci il sentyabrın 11-dək 19 nöm-
rəsi buraxılmışdır. Qəzet burjuaziyanın müdafiəçisi 
kimi çıxış etmişdir. O illərdə Gəncədə rus dilində daha 
bir nəşr – “Yujnıy Kafkaz”adlı gündəlik siyasi, ictimai 
və ədəbi qəzet nəşr olunmuşdur. 4 səhifədən ibarət 
qəzetin 110 sayı işıq üzü görmüşdür. Onun rəhbərləri 
sırasında )yodorov və Qriftsov ilə yanaşı, həkim, icti-
mai-siyasi xadim Həsən bəy Ağayevin də adı var. 

XX əsrin əvvəllərində Azərbaycan Xalq Cümhu-
riyyətinin azadlıq və müstəqillik uğrunda apardığı 
mübarizə zamanı yeni qurulmuş hökumət 1918-ci il 
iyulun 3-də “Azərbaycan cümhuriyyəti hökumətinin 
əxbarı� adlı rəsmi orqanın nəşrinə qərar vermişdir. 
1918-ci il sentyabrın 15-də işıq üzü görən “Azərbay-
can” adlı gündəlik ictimai-siyasi, iqtisadi qəzetin 4 
sayı Gəncədə nəşr olunmuşdur. Qəzetdə hökumətin 
rəmi materialları və digər yazılar dərc edilmişdir.

Covet hakimiyyətinin ilk dövründə Gəncədə bol-
şeviklərin müxtəlif illərdə nəşri çox az sürən “Yeni 
Gəncə”, “Şüra Gəncəsi”, “Sosializm yolu” kimi təş-
viqat vərəqələri buraxılmışdır. İlk nömrəsi 1920- cı ilin 
mayın 5-də çapdan çıxan şəhər qəzeti müntəzəm nəşr 
kimi “Qırmızı Gəncə”, “Zərbə”, “Kirovabad bolşevi-

ki”, “Kirovabad fəhləsi”, “Gəncə Kommunisti”, “Ki-
rovabad kommunisti” adları altında oxuculara təqdim 
olunmuşdur. Şəhərdə mətbu nəşrlər üzərində senzura 
nəzarəti həyata keçirmək üçün mətbuatda dövlət sirlə-
rini qoruyan qurumun Gəncə nümayəndəliyi yaradıl-
mışdır.

1928-ci ildə Gəncə Qəza Xalq Maarif Şöbəsi iş-
çiləri həmkarlar təşkilatı və �Qızıl qələmlər� cəmiyyəti 
şəhər şöbəsinin orqanı kimi “Qızıl Gəncə” adlı aylıq, 
elmi-ədəbi, ictimai-pedaqoji jurnal nəşr olunmuşdur. 
-urnalın cəmi 5 nömrəsi çıxmışdır. Nəşrdə ictimai-si-
yasi məsələlərə dair yazılar, Səməd Vurğun, Mir Cəlal, 
Cəfər Xəndan, Mikayıl Rzaquluzadə kimi gənc ədib-
lərin şeir və hekayələri, ədəbiyyat, dil və incəsənət 
haqqında məqalələri dərc olunmuşdur. 

1990-cı ildə başlanan azadlıq hərəkatı zəminin-
də xalqın tələbi ilə Gəncənin tarixi adı özünə qayta-
rıldıqdan conra qəzet həmin ilin yanvar ayının 1-dən 
“Gəncənin səsi” adı altında çıxır və çətinliklə də olsa, 
özfəaliyyətini bu gün də davam etdirir. Rusdilli qəzet 
isə �Vestnik Qyandji� adlandırılmışdır. Hazırda �No-
vosti Qyandji� adı ilə çap olunur.

Gəncədə məskunlaşan digər xalqların mənafeyi 
nəzərə alınaraq rus dilində ikinci bir şəhər qəzetinin 
çap olunması da nəzərdən qaçmamışdır. Bu qəzetin 
ilk nömrəsi �İzvestiya� adı ilə 1922-ci il yanvarın 1-ci 
həftəsində Gəncə Qəza İcraiyyə Komitəsinin və Qəza 
Həmkarlar Bürosunun təsisçiliyi ilə çap edilmişdir. 
Həftədə 3 dəfə çıxan qəzetin redaktorluğu Gəncə Qəza 
İcraiyyə Komitəsinin sədrinə həvalə edilmişdir. 1923-
cü ildən qəzet �Novaya Qyandja�, Gəncənin adı dəyiş-
dirildikdən sonra 1935-cu ildən �Kirovabadski raboçi� 
adları ilə çıxmışdır. 

Gəncə vilayətinin təşkili ilə əlaqədar 1953-cu ildə 
hər iki şəhər qəzeti �Kirovabad kommunisti� və �Kiro-
vabadski raboçi� birləşdirilərək Gəncə Vilayət Partiya 
Komitəsinin orqanı kimi rus və Azərbaycan dillərin-
də �Gəncə kommunisti� və �Qyandjinski kommunist� 
adı ilə həmin ilin mayın sonunadək çap olunmuşdur. 
Gəncə vilayəti ləğv olunduqdan sonra, hər iki qəzet 
yenidən öz köhnə adları ilə Kirovabad Şəhər Partiya 
Komitəsi və XDS İcraiyyə Komitəsinin orqanı kimi 
ayrıca nəşr edilməyə başlamışdır. 

Şəhərin qəzetləri Gəncədə Sabir küçəsində yer-
ləşən mətbəədə nəşr olunurdu. 1990-cı ildə Mətbuat 

Komitəsinin qərarı ilə yaradılan “Azərnəşr”in Gəncə 
redaksiyasının səlahiyyətləri 1995-ci ildə Gəncə Şəhər 
İcarə Mətbəəsinə verilmiş və müəssisə sonralar Gəncə 
Şəhər Nəşriyyat-Poliqrafiya Birliyinə çevrilmişdir.

1993-cü ildə Yeni Azərbaycan Partiyasının Cəncə 
şöbəsi təsis edilmış və 1996-cı ilin may ayından onun 
“Yeni Gəncə” adlı qəzeti təsis olunmuşdur. Hazırda qə-
zet nəşrini uğurla davam etdirir.

SSRİ dövründə istehsal, kolxoz və ali təhsil müəs-
sisələrində yaradılan və divar qəzetlərinin çoxaldılmış 
forması kimi xarakterizə edilən çoxtirajlı qəzetlərin 
nümunələri Gəncədə də işıq üzü görmüşdür. Azər-
baycan Kənd Təsərrüfatı İnstitutunun (indiki ADAU) 
rektorluğunun və ictimai təşkilatlarının orqanı kimi 
yaradılan “Aqrar mütəxəssis” çoxtirajlı qəzeti 1933-cü 
ildən çıxmışdır. Sonra “Kadr uğrunda” adlandırılan qə-
zet AKTA-nın tələbə həyatına, təhsilə, təlim-tərbiyəyə, 
gənc tədqiqatçıların yetişdirilməsinə, alimlərin axtarış 
və tapıntılarına dair yazılar dərc edir. 

“Yüksəliş” çoxtirajlı qəzeti isə Həsən bəy Zərda-
bi adına Gəncə Dövlət Pedaqoji İnstitutunun (hazırda 
Universitet) rektorluğu, partiya bürosu, komsomol və 
həmkarlar təşkilatlarının orqanı kimi 1968-ci ilin may 

ayından nəşrə başlamışdır. Gəncə Alüminium zavo-
dunda da 1970-ci ilin martında əvvəlcə bülleten şək-
lində, daha sonra “Əməkçi” və “Trujenik” kimi hər iki 
dildə 4 səhifəlik qəzet çap olunmuşdur.

Toxuculuq kombinatının müdiriyyəti, partiya və 
həmkarlar ittifaqı təşkilatlarının orqanı kimi “Toxucu” 
çoxtirajlı qəzetinin ilk nömrəsi 12 mart 1980-ci ildə 
çapdan çıxmışdır. Gəncədəki 3 saylı tikinti-quraşdır-
ma trestinin nəzdində “Peyk” adlı çoxtirajlı qəzet isə 
1980-ci ildən çap olunmuş və müəssisələr bağlandığı-
na ğörə nəşrini dayandırmışdır.

Rəsmi orqanlara bağlı mətbu nəşrlərdən başqa 
Gəncədə elmi-ədəbi, pedaqoji dərgilər də buraxılmış-
dır. Məsələn, “Nizami yurdu” adlı müstəqil həftəlik 
qəzetin ilk nömrəsi 1990-cı ilin sentyabr ayında çıx-
mışdır. Qəzet özünə Nizami Gəncəvinin �Çalış öz 
xalqının işinə yara, geysin əməlindən dünya zər-xa-
ra� misralarını epiqraf seçmişdi. Qəzetdə şerlər, tarixi 
araşdırmalar, mədəniyyət abidələrimizin tarixi və bu 
günü ilə bağlı materiallar çap olunurdu. 1992-ci ildən 
nəşri dayanmışdır.

Ədəbi-bədii, elmi, kütləvi, publisistik nəşr olan 
“El” jurnalı 3 aydan bir çıxırdı. Lakin onun da nəşri bir 
müddət sonra dayanmışdır. İlk sayı 1989-cu ilin dekab-
rında çıxan “Vətən” adlıictimai-siyasi qəzet bir il gizli 
şəkildə, bəzən də respublikadan kənarda çap olunmuş-
dur. 1992- ci idə fəaliyyətini dayandırmışdır.

1991-ci ilin aprelində Gəncədə �Cəsarət� gənclər 
qəzeti �Vətənimiz, and yerimiz� şüarı ilə çap olunma-
ğa başlamışdır. Gəncə şəhər icarə mətbəəsində nəşr 
olunan qəzetin təsisçisi Azərbaycanın Tərəqqisi uğrun-
da Kommunist Gənclər İttifaqı Gəncə şəhər komitəsi 
olmuşdur. 1992-ci ildən nəşri dayanmışdır.

Ölkədə ilk rəngli qəzet də Gəncədə çap olunmuş-
dur. Bu, “Ʉəpəz” futbol klubunun təsisçiliyi ilə ayda 
2 dəfə 4,6, bəzən də 8 səhifə həcmində nəşr olunan 
“Kəpəz” qəzeti idi. İlk nömrəsi 1998-ci ilin aprelində 
işıq üzü görən qəzet geniş populyarlıq qazanmışdır.

Hər bir qəzet öz oxucusunun səsidir. -anr rən-
garəngliyi ilə üşıq üzü görən bu nəşrlər insanların 
asudə vaxtlarının təşkilində, məlumatlanmasında və 
maariflənməsində, daxili aləminin zənginləşməsində 
mühüm rol oynamışdır. Azərbaycan mətbuatının 150 
illik tarixini isə Gəncə mətbuatı olmadan təsəvvür 
etmək mümkün deyil. Yeri gəlmişkən, bu sahənin də-
rindən öyrənilməsinə, elmi araşdırmalara çox ehtiyac 
duyulur. 

Peşəkar jurnalistlərin 
unudulmaz ustadı

Mətbuatımızın �50 illik yübileyi 
ərəfəsində xatirəsini hörmətlə yad et-
diyimiz ustad qələm sahibi və müəllim-
lərimizdən biri də 1əsir Əhmədlidir. 
Yaşasaydı, indi media ictimaiyyəti, çox-
saylı yetirmələri, doğmaları, dostları 
onun doğum gününü sevgilərlə qeyd 
edər, xoş arzularını bildirərdilər. Amma 
artıq �-cü ildir ki, sevimli müəllimimi-
zin ad günü onunla bağlı unudulmaz 
xatirələri yada salır, səmimi təbrikləri 
ruhuna ünvanlanan rəhmət duaları əvəz 
edir. 

BDU-nun professoru, filologiya elmləri 
doktoru, Əməkdar jurnalist Nəsir Əhmədli 
müasir Azərbaycan jurnalistikasının el-
mi-nəzəri bazasının formalaşdırılmasında 
və gənc kadrların hazırlanmasında müstəsna 
xidmətləri olan görkəmli alim və pedaqoq-
lardan olub. Onun çoxşaxəli fəaliyyəti həm 
praktik jurnalistika, həm də jurnalistika el-
minin nəzəri-metodoloji əsaslarının forma-
laşması baxımından əhəmiyyətlidir.

Nəsir Əhmədlinin fəaliyyəti təkcə elm 
və tədris sahələri ilə məhdudlaşmır, həm də 
praktik jurnalistika və ictimai fəaliyyət is-
tiqamətlərində mühüm əhəmiyyət kəsb edir. 
Yaradıcılığı ilə jurnalist mədəniyyətinin, 
xüsusən də nitq mədəniyyətinin formalaş-
masına və peşəkar medianın təşəkkülünə 
əhəmiyyətli töhfələr vermiş Nəsir Əhməd-
li həm də cəmiyyətin düşüncə tərzinə təsir 
göstərən, ictimai rəy formalaşdıran söz ada-
mı idi. 

Nəsir Əhmədli 1942-ci ilin 1 iyulunda 
Tovuz rayonunun Alakol kəndində dünyaya 
gəlib. İlk əmək təcrübəsini V. Sturua adına 
Bakı Gəmi Təmiri Zavodunda keçib. Amma 
elmi və yaradıcı axtarışlara meyli onu təh-
sil yoluna yönəldib və Azərbaycan Dövlət 
Universitetinə (indi BDU) daxil olaraq jur-
nalistika ixtisası üzrə təhsil alıb. Ali təhsili-
ni başa vurduqdan sonra Dövlət Televiziya-
sında jurnalist kimi fəaliyyət göstərib. 

Nəsir müəllimin elmi-pedaqoji fəaliy-
yəti Azərbaycan jurnalistikasının görkəmli 
simalarından biri, məşhur media tarixçisi 
Şirməmməd Hüseynovun dəvəti ilə real-
laşıb. Onun təşəbbüsü ilə Nəsir Əhmədli 
universitetin jurnalistika fakültəsində çalış-
mağa başlamış və burada ömrünün sonuna 
qədər elmi-pedaqoji fəaliyyətini davam 
etdirib, beynəlxalq jurnalistika və infor-
masiya siyasəti kafedrasında beynəlxalq 
informasiya sistemləri, media siyasəti, qlo-
bal kommunikasiya prosesləri kimi sahələr-
dən dərs deyib. Bu dövrdə o, həm də elmi 
yaradıcılığını davam etdirərək, jurnalisti-
ka nəzəriyyəsi və media təhlili sahəsində 
mühüm tədqiqatlara imza atıb. 2007-ci 
ildə “Azərbaycan Beynəlxalq Radiosunun 
Yaxın və Orta Şərq ölkələrinə yayımı: tarix, 

təcrübə, nəzəriyyə” mövzusunda doktorluq 
dissertasiyası müdafiə edib.

Onun müəllifi olduğu 100-dən artıq 
elmi məqalə, 3 monoqrafiya, 1 dərslik, 5 
dərs vəsaiti və ümumilikdə 15 kitab Azər-
baycan jurnalistika elminin əsas mənbələ-
rindən biri hesab olunur. Beynəlxalq radio 
yayımı sahəsində hazırladığı model-sxem 
isə jurnalistikanın müxtəlif sahələrində tət-
biq edilə bilən mühüm nəzəri-praktik yeni-
liklərdən biri kimi qiymətləndirilir. Onun 
elmi araşdırmaları jurnalistikanın yalnız bir 
peşə deyil, həm də cəmiyyətin informasiya 
sistemində strateji əhəmiyyət daşıyan bir 
sahə olduğunu sübut edir. Əsas tədqiqat is-
tiqamətləri sırasında milli mətbuat tarixinin 
mərhələləri, informasiya texnologiyaları-
nın jurnalistikaya təsiri, beynəlxalq media 
müstəvisində Azərbaycan həqiqətlərinin 
təbliği və media etikası xüsusi yer tutur.

Nəsir Əhmədli Azərbaycan Yazıçılar və 
-urnalistlər birliklərinin üzvü idi. Uzun illər 
Azərbaycan Mətbuat Şurası İdarə Heyəti-
nin tərkibində təmsil olunub. Peşəkar fəa-
liyyətinə görə 2010-cu ildə Əməkdar jur-
nalist fəxri adına layiq görülüb, III dərəcəli 
“Əmək” ordeni, Ali Media Mükafatının I 
dərəcəsi, jurnalistika sahəsində digər bir 
çox populyar mükafatlarla təltif edilib.

Professor Nəsir Əhmədli Azərbaycan 
jurnalistika elminin inkişafında, eləcə də 
beynəlxalq media sahəsindəki nəzəri axta-
rışlarda və praktiki tədris prosesində önəmli 
yerə malik olan alimlərdən olub. Onun elmi 
və pedaqoji irsi ali təhsil müəssisələrində 
tədris olunur və gələcək nəsil tədqiqatçılar 
üçün dəyərli qaynaq funksiyası daşıyır. 

Akademik fəaliyyətini pedaqoji məsu-
liyyətlə birləşdirən Nəsir müəllim çağdaş 
Azərbaycan mətbuatının formalaşmasında 
əməyi olan görkəmli ziyalı kimi ehtiramla 
xatırlanır. 2022-ci il iyunun 7-də 80 yaşında 
vəfat edib və özünün vəsiyyətinə əsasən do-
ğulduğu Tovuzun Alakol kəndində torpağa 
tapşırılıb. Ruhu şad olsun! 

XQ

“Əkinçi” ənənələri demokratik 
prinsiplərlə zənginləşir

Azərbaycan milli mətbuatının banisi Həsən bəy =ərdabi ���5-ci ildə 
“Əkinçi” qəzetini nəşr etməkdə başlıca məqsədi cəmiyyətə xidmət edən, ma-
ariÀəndirici və milli düşüncəyə söykənən bir mətbuat yaratmaq idi. Bununla 
da o, ölkədə maarifçi milli mətbuat tarixinin əsasını qoydu. 

Zərdabinin reallaşdırmaq istədiyi ide-
yalar dövrümüzdə də aktuallığını qorumaq-
da və dövlətimizin media siyasətində öz ək-
sini tapmaqdadır. Prezident İlham Əliyevin 
mətbuata verdiyi davamlı dəstək, Zərdabi 
irsini yaşatmaqla bərabər, müasir medianın 
inkişafı üçün də yeni imkanlar yaradır. Bu 
gün ölkədə həyata keçirilən media islahat-
ları, Həsən bəyin “Xalq üçün, xalqla birlik-
də” prinsipinə əsaslanan maarifçi ruhunun 
davamı kimi çıxış edir. Bu yanaşma yalnız 
maddi-texniki və sosial dəstəklə məhdud-
laşmır, həm də milli-mənəvi irsə sədaqətin 
ifadəsidir.

Dövlətimizin başçısı İlham Əliyev 
uzun illərdir ki, ölkədə informasiya cəmiy-
yətinin inkişafına, medianın müasir tələb-
lərə uyğunlaşdırılmasına və jurnalistlərin 
sosial rifahının yaxşılaşdırılmasına xüsusi 
önəm verir. Dövlət başçısının mətbuata 
güclü dəstəyi həm qanunvericilik təşəbbüs-
lərində, həm də konkret sosial layihələrdə 
öz əksini tapır.

Azərbaycan Prezidentinin təşəbbüsü 
ilə ölkədə bir sıra mühüm dövlət proq-
ramları qəbul edilmişdir. Bu proqramların 
əsas məqsədi media sahəsində şəffaflığın, 
peşəkarlığın və texnoloji yeniliklərin təş-
viq olunmasıdır. 2008-ci ildən fəaliyyət 
göstərən Kütləvi İnformasiya Vasitələrinin 
İnkişafına Dövlət Dəstəyi )ondu bu is-
tiqamətdə mühüm rol oynamışdır. )ond va-
sitəsilə jurnalistlər üçün təlimlər, təqaüdlər 

və digər maddi dəstək proqramları həyata 
keçirilmişdir.

Prezident İlham Əliyevin jurnalistlərə 
göstərdiyi sosial qayğının bariz nümunələ-
rindən biri kimi jurnalistlər üçün inşa edilən 
yaşayış binaları qeyd oluna bilər. Onlarla 
jurnalistə dövlət tərəfindən mənzil verilmə-
si bu peşə sahiblərinin sosial təminatının 
gücləndirilməsinə və medianın ictimai nü-
fuzunun artırılmasına xidmət edir.

Cənab İlham Əliyev çıxışlarında 
dəfələrlə vurğulayıb ki, söz və ifadə azad-
lığı Azərbaycanın dövlət siyasətinin əsas 

prinsiplərindən biridir. Hazırda ölkədə 
yüzlərlə mətbuat orqanı sərbəst fəaliyyət 
göstərir. İlham Əliyev medianın cəmiyyət 
üçün tənqidi gücə sahib olmasının vacibli-
yini qeyd edərək, jurnalistikanın azad, la-
kin məsuliyyətli olmasının tərəfdarıdır.

Son illərdə isə Prezidentin təşəbbüsü ilə 
rəqəmsal medianın inkişafı xüsusi diqqət 
mərkəzinə çevrilmişdir. Elektron mediaya 
dair hüquqi bazanın yaradılması, internet 
resurslarının qeydiyyata alınması və tex-
niki imkanların artırılması bu istiqamətdə 
atılan uğurlu addımlardandır.

Nəticə etibarilə, Prezident İlham Əliye-
vin mətbuat sahəsinə verdiyi sistemli və ar-
dıcıl dəstək, Azərbaycanda həm müasir in-
formasiya cəmiyyətinin qurulmasına, həm 
də söz və ifadə azadlığının təmininə xidmət 
edir. Həyata keçirilən islahatlar, medianın 
peşəkarlıq səviyyəsinin yüksəldilməsinə, 
jurnalistlərin sosial rifahının yaxşılaşdırıl-
masına və milli-mənəvi dəyərlərə söykənən 
informasiya məkanının formalaşmasına 
yönəlib.

Bu siyasət, ulu öndər Heydər Əliyevin 
mətbuat haqqında söylədiyi bu dərinmənalı 
fikrin müasir davamı kimi qiymətləndirilə 
bilər: “Mətbuat cəmiyyətin güzgüsüdür. 
Mətbuat cəmiyyətdə baş verən hadisələri 

obyektiv şəkildə işıqlandırmalı, xalqla döv-
lət arasında körpü olmalıdır”.

Bu fikirlər bu gün də Azərbaycan media 
siyasətinin ideoloji əsasını təşkil edir. Pre-
zident İlham Əliyevin rəhbərliyi ilə həyata 
keçirilən bu davamlı siyasət, Həsən bəy 
Zərdabidən başlayan maarifçilik yolunun, 
Heydər Əliyevin müdrik dövlətçilik strate-
giyası ilə uzlaşaraq, gələcəyə doğru inamla 
irəlilədiyini sübut edir.

